
EUSKAL JAIEN OSPAKIZUNAREN MENDEURRENEKO KARROZAK
MUNTATZEKO ETA JASOTZEKO ESPAZIO EGOKI BAT ERRENTAN
HARTZEKO LEHIAKETA

ADMINISTRAZIO-KLAUSULEN AGIRIA

LEHEN KLAUSULA. Kontratuaren xedea eta kalifikazioa

Kontratuaren xedea da ondasun higiezin bat errentan hartzea, Euskal Jaien
ospakizunaren mendeurreneko karrozak bertan muntatzeko eta jasotzeko.

Errentamendu horrekin Zarauzko Udalari behin-behineko eta aldi baterako espazio bat
eman nahi zaio, Zarauzko elkarte-ehuna osatzen duten herri-entitate eta elkarteek leku

bat izan dezaten karrozak muntatzeko eta jasotzeko.

Udal entitateak errentan hartu nahi duen higiezinak ezaugarri hauek izango ditu:

Kokapena: Zarautz

Mota: Industri edo komertzial erabilera

Gutxieneko azalera erabilgarria: 180 m2 (espazio gardena)
Kontserbazio-egoera: Hormigoizko egitura

Gutxieneko azpiegitura: Komunak (komunontzi eta konketa eta guzti)

funtzionamendu betean
Argiztapena, lokalaren luze-zabal osoan
Ate haundia

Gutxieneko altuera: 5 metro.

Definitutako kontratuak kontratu pribatuaren kalifikazioa dauka, azaroaren 8ko 9/2017
Legeak (Sektore Publikoko Kontratuenak) 9. artikuluan xedatutakoaren arabera;
kontratuaren aplikazio eremutik kanpo egonik. Lege horrek Espainiako ordenamendu
juridikora ekartzen ditu Europako Parlamentuaren eta Kontseiluaren 2014ko otsailaren
26ko 2014/23/EB eta 2014/24/EB Zuzentarauak (aurrerantzean 9/2017 Legea).

BIGARREN KLAUSULA. Hautaketa-prozesua eta adjudikazioa

Errentamendua lehiaketa publikoaren bidez egingo da, xedapen hauekin bat etorriz:
33/2003 Legea, azaroaren 3koa, Administrazio Publikoen Ondarearena —aurrerantzean
33/2003 Legea— (116.4 eta 124.1 artikuluak);, eta 1373/2009 Errege Dekretua,
abuztuaren 28koa, Herri Administrazioen Ondareari buruzko azaroaren 3ko 33/2003
Legearen erregelamendu orokorra onesten duena —aurrerantzean 1373/2009 Errege

Dekretua— (28. artikulua eta hurrengoak). Lehiaketa publikoaren bidez hitzartutako
errentamenduak, hortaz, ondasunak lehiaketa bidez eskuratzeko xedapenetan
jarritakoaren arabera egingo dira, horien izaerarekin bateragarria den guztian,
1373/2009 Errege Dekretuko 90.2 artikuluaren xedatutakoarekin bat etorriz.

Sektore Publikoko Kontratuen Legeko printzipioak aplikatuko dira sortzen diren
zalantzak eta hutsuneak konpontzeko.

Kontratuaren adjudikazioa egiteko plegu hauetako hamargarren klausulan jarritako
adjudikazio-irizpideak erabiliko dira.

HIRUGARREN KLAUSULA. Publizitatea

Lehiaketa honetako gardentasuna eta informaziorako sarbide publikoa bermatzeko, eta
beste publizitate-bide batzuk erabiltzea baztertu gabe, Udalak bere egoitza
elektronikoaren = eta =~ webgunearen @ bidez  argitaratuko @ du  deialdia
(https:/ /www.zarautz.eus). Gainera, Udalaren iragarki-taulan eta beste hedabide
batzuetan ere argitaratuko da.

LAUGARREN KLAUSULA. Lizitazioaren aurrekontu maximoa

Lizitazioaren oinarrizko aurrekontua guztira hilabeteko 1.500 euro izango da (BEZ

gabe).
Lizitatzaileek aukera izango dute zenbateko horiek hobetzeko.

Ez da onartuko kopuru horiek gaindituko dituen eskaintzarik.

BOSGARREN KLAUSULA. Finantziazioa

Kontratuaren betebehar ekonomikoak udal aurrekontu-partida honetatik ordainduko
dira: 11502 201 01 338 01 2024. Bertan behar adina kreditu dago.

SEIGARREN KLAUSULA. Kontratuaren iraupena

Errentamendu-kontratua 2024ko ekainaren 17tik irailaren 20a arteko epealdirako izango
da.

ZAZPIGARREN KLAUSULA. Kontratatzeko gaitasuna egiaztatzea

Jarduteko gaitasun osoa daukaten pertsona fisiko zein juridiko espainiar edo
atzerritarrek aurkeztu ahal izango dituzte eskaintzak.

1. Jarduteko gaitasuna honela egiaztatuko da:

a) Pertsona fisikoei dagokienez, nortasun agiri nazionalaren fotokopia
konpultsatua aurkeztuta.

39/2015 Legearen 28. artikuluaren eta 2016/679 (EB) Erregelamenduaren 6.1.
artikuluaren arabera, Zarauzko Udalak zuzenean kontsultatuko du datu hori
NISAE elkarreragingarritasun-nodoaren bidez, interesdunak horren aurka egin
ezean.

Hala ere, eskaera jasotzean Udalak ezin badu behar den dokumentazioa
telematikoki lortu arazo informatiko batengatik, eskatzaileak dokumentazioa
aurkeztu beharko du espedientea kudeatzen jarraitu ahal izateko.

Datuak Babesteko 2016ko apirilaren 27ko 2016/679 (EB) Erregelamenduaren 21.
artikuluaren arabera, eskatzaileak bere datuak kontsultatzearen kontra egin
dezake, eta aurka egiteko arrazoiak alegatu beharko ditu. Hala eginez gero,
Udalak behartu dezake dokumentuak aurkeztera.

b) Pertsona juridikoei dagokienez honakoak aurkeztuta: IFKren fotokopia
konpultsatua eta eraketaren, estatutuen edo fundazio-egintzaren eskritura edo
agiria. Agiri hori erregistro ofizial egokian inskribatuta egongo da, pertsona
juridiko motaren arabera, hala behar denean, eta bertan agertuko dira
lizitatzailearen jarduera zuzentzen duten arauak.

ZORTZIGARREN KLAUSULA. Bermea

Pertsona fisiko eta juridiko lizitatzaileek 1.000 euroko behin-behineko bermea eratu
beharko dute Udal Diruzaintzan.

Sektore Publikoko Kontratuen Legeak 108.1. artikuluan ezarritako edozein modutan
jarri ahalko da berme hori. Bermea dirutan jartzen bada, zenbatekoa Kutxabanken
sartuko da, ES45 2095 5076 41 1060000246 zenbakiko kontu korrontean, eta abonu-
agiriaren kopia bat eramango da Diruzaintzara. Horrekin batera, kontu korronte baten
zenbakia ere aurkeztuko da, bermea itzultzean dirua bertan sartzeko.

Behin-behineko berme horrek bermatuko du lizitatzaileek mantendu egingo dituztela
aurkeztu dituzten eskaintzak, behin betiko adjudikazioa egin arte. Beraz, bermea
konfiskatu egingo zaie, adjudikazioa egin baino lehen arrazoirik gabe haien eskaintza
atzera botatzen dutenei, edo, adjudikaziodunaren erruagatik, kontratua ezin denean
dagokion epean formalizatu. Kasu horietan Udalak bermea bereganatu egingo du.

Ondorio horietarako, proposamena arrazoirik gabe atzera bota dela ulertuko da, baldin
eskaintzetan ikusitako ausarkeria-presuntzioaren ondorioz, informazioa eskatu eta

erantzuten ez bada, edo lizitatzaileak aitortzen badu bere eskaintza bideragarria izateko
akastuna dela edo funtsik ez duela.

Behin-behineko bermea automatikoki iraungiko da, eta lizitatzaileei itzuliko zaie,
kontratua formalizatu eta berehala.

BEDERATZIGARREN KLAUSULA. Eskaintzak aurkeztea eta dokumentazio
administratiboa

9.1 Aurretiko baldintzak

Interesdunen proposamenak bat etorriko dira lizitazioa arautzen duten pleguekin eta
dokumentazioarekin. Proposamena aurkezteak adierazi nahi du pertsona lizitatzaileak
baldintzarik gabe onartzen dituela klausula edo baldintza guztiak, inolako salbuespenik
gabe.

Lizitatzaile bakoitzak gehienez eskaintza bat aurkeztu ahalko du.
9.2 Eskaintzak aurkezteko lekua eta epea

Prozesuan parte hartzeko eskaintzak eredu eta eranskin normalizatuetan aurkeztuko
dira. Udal honetako Herritarren Arreta Zerbitzuan eskuratu ahal izango dira,
jendearentzat irekita dagoen ordutegian, eta web-orrian ere argitaratuko dira. Ereduak
plegu hauei gehituko zaizkie, eranskin gisa.

Eskaintzak aurkeztu ahal izango dira, hauetako moduen bitartez:

- Administrazio  Publikoetan erregistro-gaietan laguntzeko bulegoetan
(Herritarren Arreta Zerbitzua, Kale Nagusia 29). Administrazioarekiko
harremanak bitarteko elektronikoen bidez izatera behartuta ez dauden
pertsonak agertuz gero (39/2015 Legearen 14. artikuluaren arabera) eta
proposamena fisikoki aurkeztea aukeratzen badute, erregistro-gaietan
laguntzeko bulegoan egin ahal izango dute (Kale Nagusia 29 - 20800 Zarautz),
jendaurreko ordutegian.

- Correos-en bulegoan. Correos-en bulegoan aurkezten diren eskaera-orriak
gutun-azal irekian aurkeztu behar dira, Correos-eko funtzionarioak data eta
zigilua jar diezaien, eskaerak aurkezteko epe barruan. Horrela bakarrik ulertuko
da instantziak posta-bulegoan utzi ziren egunean sartu direla Zarauzko
Udalaren Erregistro Nagusian. Instantziak Ondare Unitateari zuzenduko
zaizkio.

Kontratazio-unitatearekin harremanetan jartzeko helbidea:

ONDARE UNITATEA
Kale Nagusia 29 - 20800 Zarautz
Tel: 943 005100 / 943 005101



2 ARAUZKO (UDALA

E-maila: ondarea@zarautz.eus

Web-orria: http:/ /www.zarautz.eus

Erregistro elektronikoa (Zarauzko Udaleko egoitza elektronikoaren bidez): Zarauzko
Egoitza elektronikoa (gipuzkoa.eus)

Eskaintzak aurkezteko epea: iragarkia Udalaren web-orrian eta iragarki-taulan
argitaratu eta hurrengo egunetik kontatzen hasita 10 BALIODUN EGUNEKO epean.
Baldin eta epearen azkeneko eguna larunbata, igandea edo jaieguna bada, hurrengo
egun baliodunera arte luzatuko da.

Eskaintzak Euskal Autonomia Erkidegoko bi hizkuntza ofizialetako batean idatzita
aurkeztuko dira.

9.3 Jakinarazpenak eta komunikazioak

Lizitatzaileei egin beharreko komunikazioak, jakinarazpenak eta dokumentu-bidalketak
bitarteko elektronikoen bidez egingo dira.

Harreman elektronikoak izatera behartuta ez dauden lizitatzaileen kasuan (pertsona
fisikoak), eta aukera hori hautatzen badute, haiei zuzendutako ebazpenen eta
administrazio-egintzen jakinarazpena Administrazio Publikoen Administrazio
Prozedura Erkidearen 39/2015 Legearen 42. artikuluan ezarritako moduan egingo da.
Prozeduraren edozein unetan alda dezakete jakinarazpena egiteko modua.

9.4. Proposamenen edukia

1373/2009 Errege Dekretuaren 30. artikulua aplikatuta, lizitazioan parte hartzeko
proposamenak bi artxibotan aurkeztuko dira, lizitatzaileak sinatuta. Artxiboaren izena
eta esaldi hau azalduko dira: «EUSKAL JAIEN OSPAKIZUNAREN MENDEURRENEKO
KARROZAK MUNTATZEKO ETA JASOTZEKO ESPAZIO EGOKI BAT ERRENTAN HARTZEKO
LEHIAKETARAKO ESKAINTZA». Hauxe da artxiboen izena:

—«A» artxiboa: Dokumentazio administratiboa (1 eranskina)
— «B» artxiboa: Eskaintza Ekonomikoa (2 eranskina)

Gutun-azal bakoitzaren barruan, honako dokumentu hauek sartuko dira, bai eta horien
zerrenda zenbakitu bat ere.

- A artxiboa: Dokumentazio Administratiboa. 1 eranskina eta bertan zehaztutako
dokumentazioa.

- B artxiboa: Eskaintza Ekonomikoa (2 eranskina). Eskaintza ekonomikoa sartu, 2

eranskinaren ereduaren arabera, eta ondasunaren jabetza egiaztatuko duen
dokumentazioa, eranskinean jasotakoaren arabera.

HAMARGARREN KLAUSULA. Adjudikazio-irizpideak

Proposamenak baloratzeko eta eskaintzarik onena zein den erabakitzeko, prezio
onenean oinarrituko da. Beraz, eskaintzak prezio baxuenetik altuenera ordenatuko dira.

Udalak egoki eta beharrezko bitartekoen bidez aztertu du ea eskainitako prezioa egokia
den higiezinen merkatua eta higiezinaren egoera kontuan izanda. Eskainitako prezioa
neurriz kanpo edo arrazoirik gabe desbideratzen bada, eskaintza baliogabetzeko arrazoi
izan daiteke.

HAMAIKAGARREN KLAUSULA. Balorazio-mahaia

Proposamenak aurkezteko ezarritako epea amaitu eta gehienez hurrengo bost egun
baliodunen barruan, eskaintzak baloratzeko mahaia eratuko da.

Ondare-legeria aplikagarriak ez du ezartzen balorazio-mahaia nola osatu behar den, eta,
lege-hutsune hori betetze aldera, 9/2017 Legearen bigarren xedapen gehigarriaren 7.
puntuak ezartzen duen osaerara jo daiteke.

2016ko irailaren 29an egindako bilkuran, Udalbatzarrak besteak beste erabaki zuen
Zarauzko Udaleko Kontratazio-mahai Iraunkorra eratzea. Mahaiaren osaera eta
funtzionamendu-arauak ere finkatu zituen. Bestalde, 2018ko maiatzaren 31n egindako
bilkuran, Udalbatzak erabaki zuen mahaiaren osaera aldatzea.

Beraz, honako hauek osatuko dute balorazio-mahaia: Zarauzko Udaleko Kontratazio-
mahai Iraunkorrak, eta balorazioaren xede den gaian ezagutza duten udal-teknikariek,
aholkulari-aditu gisa, hala eskatuz gero.

HAMABIGARREN KLAUSULA. Kontratazio-organoa

Alkatetza izango da kontratazio-organoa.

Kontratua adjudikatzeko, kontratazio-mahaiaren laguntza izango du kontratazio-
organoak.

HAMAHIRUGARREN KLAUSULA. Agiriak sailkatzea, eta proposamenak irekitzea
Balorazio-mahaiak lehen artxiboan jasotako dokumentazioa aztertuko du (1 eranskina),
eta zuzen daitezkeen akatsak daudela ikusten badu, interesdunei jakinaraziko die,
gehienez ere bost eguneko epean zuzendu ditzaten. Epe hori igarotakoan, mahaiak
erabakiko du zein lizitatzaile onartuko diren.

Onartutako lizitatzaileen zerrenda onartuta, proposamenak jasotzen dituzten artxiboak

irekiko dira (2 eranskina). Eredutik asko aldentzen direnak edo akats nabarmena
dakartenak unean bertan baztertu ahal izango dira.

Ekitaldi hori egin ondoren, eskaintzak aztertuko ditu mahaiak, pleguan ezarritako
irizpideei eta prozedurari jarraituz, eta, proposamena egin aurretik, beharrezkotzat
jotzen dituen eta lehiaketaren xedearekin zerikusia duten txosten teknikoak eskatu ahal
izango ditu. Fase honetan, udal-teknikariren bat fisikoki agertu ahal izango da
lizitazioan eskainitako espazioan, egiaztatzeko ea lizitazioan zehaztutako baldintzak
betetzen dituen eta ea gai den Udalak errenta horri eman nahi dion xede edo
helbururako. Teknikariak txosten bat idatziko du aipatutako informazioa biltzeko, eta
egiaztatutako du ea guneak betetzen duen ala ez espazio horiek erabiltzeko eskatzen
den araudia (irisgarritasuna, aireztapena, suteak...).

Mahaiak proposamen onuragarriena zein den erabaki ondoren, dagokion akta egingo
da, baina adjudikazio-proposamenak ez du inolako eskubiderik sortuko proposatutako

adjudikaziodunaren alde.

Balorazio-mahaiak alkateari aurkeztuko dio kontratua adjudikatzeko proposamena.

HAMALAUGARREN KLAUSULA. Dokumentazioa eskatzea

Geroago ez da dokumentaziorik eskatuko, plegu hauetan eskatutako dokumentazio
guztia 1. eta 2. artxiboak erregistratzeko unean aurkeztu behar baita, plegu hauetako 1
eta 2 eranskinetan bete beharreko ereduekin batera.

HAMABOSGARREN KLAUSULA. Kontratua adjudikatzea

Kontratazio-organoak adjudikazio-proposamena egin eta hurrengo bost egun
baliodunen barruan adjudikatu beharko du kontratua.

Inoiz ere ezingo da lizitazio bat hutsik aitortu, pleguetan agertzen diren irizpideen
arabera onargarria den eskaintza edo proposamenen bat badago.

Adjudikazioa arrazoitua izango da eta hautagai edo lizitatzaileei jakinaraziko zaie 10
eguneko epean.

Adjudikazioa gehienez bost eguneko epean egingo da, proposamenak ireki eta hurrengo
egunetik kontatzen hasita.

HAMASEIGARREN KLAUSULA. Udal errentariaren betebeharrak
Udal errentariak honako hauek egin behar ditu:

— Higiezina erabili, Euskal Jaien ospakizunaren mendeurreneko karrozak muntatzeko
eta biltegiratzeko.

— Errenta hilero ordaindu, aldez aurretik dagokion faktura aurkeztu ondoren.

— Uraren, gasaren eta elektrizitatearen horniduratik eratorritako gastuak ordaindu.
Gastu horiek errentariaren kontura izango dira, eta errentarekin batera edo
zuzenean ordainduko zaizkie enpresa hornitzaileei.

— Sortzen diren kalteen erantzule izango den aseguru-poliza bat sinatu.

HAMAZAZPIGARREN KLAUSULA. Errentatzailearen betebeharrak
Errentatzaileak honako hauek egin behar ditu:

— Higiezina hitzartutako erabilerarako baldintza egokietan mantentzeko
beharrezkoak diren konponketa guztiak egingo ditu, horregatik errenta igotzeko
eskubiderik gabe, salbu eta konpondu beharreko narriadura errentariari egotzi ahal
zaionean, Kode Zibilaren 1563 eta 1564. artikuluetan xedatutakoaren arabera.

— Higiezinaren xedea gauzatzen lagundu, giza ingurunea eta ingurune naturala
errespetatuz.

HEMEZORTZIGARREN KLAUSULA. Kontratua formalizatzea

Kontratua errentamendu-kontratu gisa formalizatuko da, Hiri Errentamenduei buruzko
azaroaren 24ko 29/1994 Legean oinarrituta. Lizitazioaren baldintzetara doituko da
zehatz-mehatz, eta udaletxean agertu beharko da horretarako.

Kontratua sinatzeko epea 5 egun baliodunekoa izango da, adjudikazioa egiten denetik
aurrera kontatzen hasita.

HEMERETZIGARREN KLAUSULA. Kontratuaren iraungipena
Kontratua iraungi egingo da bete edo amaitu egin delako.

Ondorio horietarako, Administrazio-klausulen Agiri honetan jasotakoaz gain, Kode
Zibilean eta aplikatzekoak diren zuzenbide pribatuko gainerako xedapenetan
adierazitakoa aplikatuko da.

Kontratua amaitzeko arrazoi izango da prezioa ez ordaintzea, plegu hauetan
adierazitako epe eta moduan.

Ondarearen araudi administratiboan eta zuzenbide pribatuan (Kode Zibila) xedatutakoa
beteko da kontratua suntsiarazteko arrazoiak aplikatzean, horren ondorioetan,
dagokion prozeduran eta kalte-galeren ordainetan, plegu hauetan ezarritako
salbuespenekin.

HOGEIGARREN KLAUSULA. Konfidentzialtasuna eta datuen trataera

18.1 Konfidentzialtasuna

Kontratistak datuen babesaren arloan indarrean dagoen araudia errespetatu beharko
du.

Adjudikaziodunak (datuen tratamenduaren eragilea den aldetik) eta, hala badagokio,
bere langileek, osotasunaren eta konfidentzialtasunaren printzipioak betez, eskura
dituzten datu pertsonalak segurtasun egokia bermatzeko moduan tratatu behar dituzte
—baimendu gabeko edo legez kontrako tratamenduaren aurkako babesa eta ustekabeko
galeraren, suntsipenaren edo kaltearen aurkako babesa barne—, neurri tekniko edo
antolakuntzazko egokiak aplikatuz; eta hori guztia ondorengo legeek xedatutakoarekin
bat etorrita: 3/2018 Lege Organikoa, abenduaren 5ekoa, Datu Pertsonalak Babestekoa
eta Eskubide Digitalak Bermatzekoa eta 2016/679 Erregelamendua, datu pertsonalen
tratamenduari eta datu horien zirkulazio askeari dagokienez pertsona fisikoak
babesteari buruzkoa (Datuak babesteko erregelamendu orokorra).

Betebehar hori sekretu profesionalaren betebeharren osagarria da, eta indarrean
jarraituko du, datuen tratamenduaren arduradunarekin (Udala) kontratua amaitu bada
ere.

18.2 Datuen trataera

Abenduaren 5eko 3/2018 Lege Organikoak (Datu Pertsonalak Babestu eta Eskubide
Digitalak Bermatzekoak) eta Datuen Babeserako Erregelamendu Orokorrak
xedatutakoa betez, lizitatzaileei jakinarazten zaie beren eskaintzaren eta kontrataziorako
beharrezkoa den gainerako dokumentazioaren bitartez jasotako izaera pertsonaleko

datuak kontratua behar bezala mantendu, bete eta garatzen dela kontrolatzeko erabiliko
dituela Udalak.

HOGEITA BATGARREN KLAUSULA. Kontratuaren araubide juridikoa

Kontratu honek izaera pribatua dauka, bere prestaketa eta adjudikazioa plegu hauetan
xedatutakoaren arabera arautuko dira, eta bertan aurreikusita ez dagoenerako honako
legeak aplikatuko zaizkio: azaroaren 3ko 33/2003 Legea, ekainaren 13ko 1372/1986
Errege Dekretua, Toki-erakundeen Ondasunei buruzko Erregelamendua onesten duena,
eta 9/2017 Legea. Ordezko araudi bezala, administrazio-zuzenbideko gainontzeko
arauak erabiliko dira, eta, horien ezean, zuzenbide pribatukoak.

Kontratuaren ondorioak eta bukaera, berriz, Zuzenbide Pribatuko arauek arautuko
dituzte.

Administrazioarekiko auzien ordena jurisdikzionalak izango du kontratu honen
prestaketa eta adjudikazioarekin lotuta sortzen diren auziez arduratzeko eskumena.

Jurisdikzio zibilak izango du aldeen artean sortzen diren eztabaidak erabakitzeko
eskumena.

b)

1 ERANSKINA
«A» ARTXIBOA
DOKUMENTAZIO ADMINISTRATIBOA

Pertsona juridikoaren edo pertsona fisikoaren nortasun juridikoa eta jarduteko
gaitasuna eta, hala badagokio, ordezkaritza egiaztatzen duten dokumentuak.
Pertsona juridikoei dagokienez, eratze-eskritura edo -dokumentua, estatutuak edo
sortze-egintza (haien jarduera arautzen duten arauak jasotzen dituztenak), hala
badagokio, behar bezala inskribatuta, dagokion erregistro publikoan pertsona juridiko
motaren arabera.

Pertsona fisikoei dagokienez, organo eskudunak bitarteko elektronikoak erabiliko ditu
haien nortasuna egiaztatzeko. Horretarako, Nortasun Agiri Nazionalean edo
identifikazio-agiri baliokidean jasotako izen-abizenak edo sozietate-izena egiaztatuko
ditu (kasuan kasu), salbu eta interesdunak berariaz aurka egiten badu; kasu horretan,
agiri hori aurkeztu beharko du.

Beste baten izenean agertzen direnek edo eskaintzak sinatzen dituztenek Zuzenbidean
egoki den edozein modutan egiaztatuko dute ordezkaritza.

Lizitatzailea pertsona juridikoa bada, ahalorde horrek Merkataritza Erregistroan
inskribatuta egon beharko du, legez eska daitekeenean.

Organo eskudunak bitarteko elektronikoak erabiliko ditu ahalduntzea edo ordezkaritza
eman zitzaion pertsonaren nortasuna egiaztatzeko, horretarako Nortasun Agiri
Nazionalean edo identifikazio-agiri baliokidean jasota dauden izen-abizenak edo
sozietatearen izena egiaztatuz (kasuan kasu), salbu eta interesdunak berariaz aurka

egiten badu; kasu horretan, agiri hori aurkeztu beharko du.

Behin behineko bermea eratu izana egiaztatzen duen dokumentua, zortzigarren

klausulan adierazitakoaren arabera.

Lizitatzailearen erantzukizunpeko adierazpena, plegu hauetan ezarritako baldintzak

betetzen dituela adieraziz.

Eredu honen arabera aurkeztuko da:

«ERANTZUKIZUNPEKO ADIERAZPENAREN EREDUA
DZOMNa: .o

Helbidea jakinarazpenetarako: .................cooiiiiiiiiiiiiiiii (herria)

e-maila, elektronikoki jakinarazteko: ...
NANaE: .

Eta hala badagokio erakunde honen izenean:

Erakundeaeta IFZ: ....................c.ccooiiiini EHA Lo
Lizitazio honetan parte Rartzeko: ...

HOnako ROMEN QUITEATI: ... ..o e e e

BERE ERANTZUKIZUNPEAN HONAKO HAU ADIERAZTEN DU:

LEHENA. Lehiaketa honetan parte hartuko du: EUSKAL JAIEN OSPAKIZUNAREN

MENDEURRENEKO KARROZAK MUNTATZEKO ETA JASOTZEKO ESPAZIO EGOKI BAT ERRENTAN

HARTZEKO LEHIAKETA.

BIGARRENA. Administrazio-klausulen agirian adjudikaziodun izateko eskatzen diren

baldintza guztiak betetzen ditu, zehazki:

— Espainiako maila guztietako Epaitegi eta Auzitegien Jurisdikzioaren mende jartzen

da, kontratutik zuzenean edo zeharka sor daitezkeen intzidentzia guztietarako, eta, hala

badagokio, lizitatzaileari legokiokeen atzerriko jurisdikzio-foruari uko eginez (atzerriko

enpresen kasuan).

— Hau da jakinarazpenetarako helbide elektronikoa:

Administrazioarekin harreman elektronikoa izatera behartuta ez dauden subjektuen

kasuan, honako hau adierazi beharko da:

O Jakinarazpenak bitarteko elektronikoen bidez jaso nahi ditut.

O Jakinarazpenak postaz jaso nahi ditut.

O Datu edo dokumentu horiek sare korporatiboen bidez edo Datuen Bitartekaritzako

Plataformaren edo horretarako gaitutako beste sistema elektroniko batzuen bidez

kontsultatzearen edo biltzearen aurka nago guztiz.
HIRUGARRENA. Ogasun eta Gizarte Segurantza betebeharretan egunean dagoela.
LAUGARRENA. Konpromisoa hartzen du adierazpen honetan aipatzen diren
dokumentuak badituela eta baliozkoak direla egiaztatzeko, kontratuaren adjudikaziodun gisa
proposatzen bada, edo hala eskatzen zaion edozein unetan.

Eta hala jasota gera dadin, adierazpen hau sinatzen dut.

Zarautzen, 2024ko ren (e)an

Adierazpen-egilearen sinadura

Sin..:

2 ERANSKINA
«B» ARTXIBOA ESKAINTZA EKONOMIKOA

| 7<) =

Helbidea jakinarazpenetarako: .................cooiiiiiiiiiiiiiii (herria)

e-maila, elektronikoki jakinarazteko: ................cooiiiiiiiiiii
NANaE: .

Eta hala badagokio erakunde honen izenean:

Erakundeaeta IFZ: .................cooiiiiiiinii, CHI coiiiiiii
Lizitazio honetan parte RAYEZeko: ..o

Honako RONEN QUITEATI: ... ..o e e

Honako hau adierazten dut:

EUSKAL JAIEN OSPAKIZUNAREN MENDEURRENEKO KARROZAK MUNTATZEKO ETA
JASOTZEKO ESPAZIO EGOKI BAT ERRENTAN HARTZEKO LEHIAKETAren espedientearen berri izan
dut, eta jakinarazten dut ezagutzen ditudala kontratuaren oinarri diren pleguak, eta osorik
onartzen ditudala. Lizitazioan parte hartzen dut, eta ondasuna prezio honetan eskaintzen dut:

euro hilabeteko.

a) Ondasunaren identifikazioa:

- Kokapena, helbidea:

- Katastroko erreferentzia:

- mZ%

b) Ondasunaren jabetza egiaztatzen duen dokumentazioa:
— Jabetza Erregistroaren ziurtagiria edo erregistroko ohar soil eguneratua, honako hauek
egiaztatzen dituena: higiezinaren ezaugarriak eta azalera, lizitatzaileak higiezin horren jabetza
osoa daukala eta ondasun horrek kargarik ez duela. Ziurtagiria edo ohar soila eskaintzak
aurkezteko epea amaitu baino 30 egun lehenago (askora jota) egin beharko da.

—Higiezinaren katastroko ziurtagiri deskribatzailea eta grafikoa.

Zarautzen, 2024ko ren (e)an

Eskaintzailearen sinadura

Sin.:




